
विभिन्न राज्यों को निधियों का आवंटन किए जाने संबंधी विशिष्ट मानदंड
116. 
श्री रामचन्द्र खूंटिआ: 

क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या राष्ट्रीय राजमार्गों तथा आई एस सी योजना के अन्तर्गत विभिन्न राज्यों को निधियां आवंटित किए जाने हेतु कोई विशिष्ट मानक या मापदंड निर्धरित किया गया है; और
(ख) क्या ओडिशा राज्य सरकार ने नये राष्ट्रीय राजमार्ग, कुछ राष्ट्रीय राजमार्ग को चार लेन तथा दो लेन का करने और नौ विभिन्न शहरों में बाई-पास के निर्माण हेतु कुछ प्रस्ताव भेजे हैं और यदि हां, तो इन पर की गई कार्रवाई का ब्यौरा क्या है?

उत्तर
सड़क परिवहन और राजमार्ग मंत्रालय में राज्‍य मंत्री
(डॉ. तुषार ए. चौधरी) 
(1) जी, हॉं । राष्‍ट्रीय राजमार्गों के विकास के लिए निधियों का राज्‍य/संघ राज्‍य-वार आवंटन राष्‍ट्रीय राजमार्गों की हालत, संसाधनों की उपलब्‍धता और पिछले वर्षों के दौरान स्‍वीकृत कार्यों की मौजूदा देयताओं के आधार पर किया जाता है । राज्‍यों/संघ राज्‍यों को निधियां, अंतरराज्‍यीय संपर्कता और आर्थिक महत्‍व (आईएससी एंड ईआई) स्‍कीमों के अंतर्गत स्‍वीकृत कार्यों और स्‍वीकृत किए जाने वाले प्रस्‍तावित नए कार्यों के लिए राज्‍य सरकारों/संघ राज्‍यों द्वारा वर्ष के दौरान अनुमानित निधि की आवश्‍यकताओं, निधियों की समग्र उपलब्‍धता इत्‍यादि के आधार पर प्रत्‍येक वर्ष आवंटित की जाती हैं ।
(ख) संघ सरकार को ओडिशा राज्‍य सरकार से राज्‍य की सड़कों के राष्‍ट्रीय राजमार्गों में उन्‍नयन करने और राष्‍ट्रीय राजमार्गों का विकास करने का प्रस्‍ताव प्राप्‍त हुआ है । ओडिशा में लगभग 712 किमी को नए राष्‍ट्रीय राजमार्गों के रूप में घोषित किया गया है । ओडिशा राज्‍य में स्‍वतंत्र बाईपास के निर्माण के लिए वार्षिक योजना में कोई प्रावधान नहीं है ।

